
Ukpigiyaupluni piqaqtitni hivuganaittumik, atulanik piyagakittuniklu ikumatyutit nunaliuyunut Nunavunmi, 
atuqhugit tamatkiknik ilitquhiit ahiilu piqaqnit, Qulliq Alruyaqtuqtunik Ikumadjutiit (QEC-kut) piqaqtitiyut 
amihunik pilqninik tahapkununga qiniqtunut ahianguqninik ayuiniqtik atuqpaknilu havaktiurpiaqniqmun 
atulaliqninik. Ilviuyahiqqa? Ilauligit havaqatiginut. Tattuqhaittuq hulivikhat, alianaqtut havagiyangi allatqit 
qanugitnit, pilaqnitlu ikayuqhiutiyaq inuuhigikninut tamaita Nunavummiut pipkainiat nutanik hugialaqnirnut 
havagiyaqnut – tadja hivunikhamilu. 

ILIHAQTAMINGNIK INIQHIMAYUGHAT UQHUQYUAQTUQTUNIK AHIQQUIYAQTI 

Iqaluktuutiaq, NU – Havaanut Naunaitkutat. QEC-17-033 

Unniqtuivaktughaq Aviktuqhimayumi Ahiqquiyaqtinut Atannguyaanut, havaaghariyatit hapkua 
ilitturittiaqhimaguvit ilihaqhimaguvit uqhuqyuaqtuqtunik ingniqutinik ahiniklu ingilrutinik, taapkuatut 
ingniqutilgit, milukautinik, uunaqutinik, uqhuqyuanut ingilrautinik, uqhuqyuaqtuqtunut, niklaqhiivingnik, 
aghaluutinik ahiniklu ingniqutinik.  Iniqhimaliqtanik ilihaqhimaplutiklu Ahiqquiyaqtitut, 
havaqatigivangniaqtat ikayuqtigiighutit Ilihimattiaqhimayunik Alruyaliqiyinik Alruyaqtuqtuniklu Hannayinik 
ihuinaarutinik paqittinahuaqlutik imaalu/uniit ahiqquiyaqlugit ingniqutit.  Hapkua havaaghat 
aullaaqtarnaqtut amihuiqtuqhutik aviktuqhimayumi nunallaanut, mikiyukkut tingmiakkut, 
ihivriuqhiuqhiyaqtuqhutik ahiqquiyaqtaghanik. 

HAVANGUYUT HAVAGIYALGITLU ILALGIT: 

• Ihivriuqhiplutik ahiqquiyaqhutiklu uqhuqyuaqtuqtunik ingilrutinik, ingniqutinik aallatqiiktuniklu ahiniklu
ingniqutinik, QEC-kut havaaghaigut maligaghaigullu;;
• Iniqhilutik imaalu/uniit ikayuqhutik ihivriuqhiniqmik ahiqquiyarniqmiklu kayumigahuaqhutik,
havauhiqattiaqhutiklu;
• Aullaaqtaqhutik paqittitjutit havakviinut ihivriuqhinahuaqhutik, ahiqquiyaqhutik, iliuraiplutik
ihuaqhaiplutiklu ingilrutinik, iniqhinahuaqhutiklu havaaghanik, piyumayaukpata, uqhuqtiriniqmiklu
ingilrattiariaghaitalu;
• Nalaumayunik qauyihaivaktughat ingilrutinik uqhuqyuaqtuqtuniklu hannavingnik, paqittinirmiklu
ingniqutinut ihuinaarutingnut, talvani hannavingnit hivayautikkullu;
• Piyariaqaqqat, ihuaqhainahuaqlutik ihuinaaqutinik hannavingnut imaalu/uniit aallannguqtiriniqmik
aulapkainikmik qaritauyakkuurutinut kayumigahuaqlutik, uqaqatigiplugit ilauyut aulaghaaqtughanik
ihuaqutighanik;
• Ikayurahuaqlugu Hannaviup Atannguyaat uunaqutinik;
• Ikayuqlugillu ahiqquiyarniqmik anuqqikkut ingilratjutinik;
• Titiraqlutik aullaaqtarniqmut aajjikkutainiklu naunaitkutanik;
• Titiraqtuilutik ihuaqutighanik ihuaqhaitjutighat ingniqutinut ihuaqutighainiklu hapummiyaghat
ihariagiyaukpata tamangnut nunallaarnut, ilittuqhaqlugit hanayighauniarahugiyait imaalu
aulaaqutighainiklu ahiqquiyaqtit ihariagiyaukpata;
• Havaqatigilugit ahiit hanayiit Hannavingnullu Atannguyaanik taimaa ihuaqtut havauhiit maligahuaqhugit;
• Ikayuqtigiighutik Hanayiit Havakviillu, ihivriuqlugit hanayaghat ingilrutighanullu havaaghanik,
munaqhilutiklu hanayaghat maliguarumik QEC-kut havauhiinik;
• Aulapkailutik halumayumik, amirnaittumiklu havakvingnik upluq tamaat, havauhiqattiaqtughat
qilamiurahuaqlutik pitquivaktughat ihuaqtumik aularaarutighat aulapkaiyainik ingilrutiinullu; imaalu
• Hanayainik titiraqtuilutik, ikayuqtigiiklutik Hanayillu, Aulapkaiyit, Ahiqquiyaqtit havaktit, Niuviqtillu
havattiariami ahiqquiyarniqmik.

PIYALGIT AYUITNIT ILALGIT: 

• Aviktuqhimayunit Ilitariyaulutik Iniqhihimayughaq Ilihaqtamingnik Ahiqquiyaqniqmik;
• Qaffinik ukiunik ilihaqtaaqhimaluni havaghimayughaq aajjikkutaanit havakvingnit, paqittilaaqtughaq
ihuinaarutinik ingniqutinut unniqtuilunilu ihuaqhaitjutinik;
• Aghaluutitulaaqtughaq laisiqarluni imaaluuniit laisiniinnarialiuyughaq Class 5-mik;
• Ilittuqhilaaqtughaq titirauyanik hanayaghanut, hanayaghainut titirautainik aallatqiingnut ingniqutinik,
taapkualu ingniqutinut titirautainik taigualaaqtughaq ihuaqutighanullu;
• Tuhaqatigiiktughat ihuaqtukkut, uqauhikkut titirakkullu, havauhiqattiarluni unniqtuiyiittumik;
• Ilitturihimaluni alruyaqtuqtut aulaniinik ingniqutituqtuniklu; imaalu
• Aullaaqtariami humaginngillugu ukiuqtaqtumi nunallaanut tingmiakkut.

Akikhanga ukiungani $90,292.80 mik $101,129.60mun ukiukmi atauhirmi, havagiikhimavaktangnik 
ayuittiagiikhimayamingniklu inigiikhimayumiklu pidjutikharnik, ilauqaqluni Ukiuktaqtumiigiangat Akikhaanik  
taimainiaqtuq $19,716 ukiukmi atauhirmi, nuugiangatlu ikayuutikharnik akinik.  Tahapkuat havakhat ilauyut 
tapkunani Nunavut Havatiit Katidjutiqarviani. 

Piyauyumaniqhat tuniyauttaqniat nunataqatauyunut tapkunani Nunavutagutinut Angigutit. 

Tukhigaqlutit titigaqhimayunik talvunga: hr@qec.nu.ca 
Titigaqaqvikkutluniit talvunga: Human Resources, Qulliq Energy Corporation, Titigaqaqvia 420, 
Qamanittuaq, NU X0C 0A0.  

Quyagiyavut tamaita tukhigaqtut piyumaninut; kihimik, tahapkuanginnait tikkuaqtauyut 
ihumagiyautqikhaqninut tuhaqhitauniat. 




